
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR MIRATIMIN E MODELEVE TË VENDIMEVE DHE DOKUMENTACIONIT 
TË PUNËS SË KZAZ-SË DHE KQV-VE TË ZAZ-SË NR. 42, PËR ZGJEDHJET PËR KRYETARIN E BASHKISË KAVAJË, TË DATËS 7 MAJ 2017
Komisioni Qendror i Zgjedhjeve, në mbledhjen e tij të datës 29.03.2017, me pjesëmarrjen e:

shqyrtoi çështjen me:
OBJEKT:
Për miratimin e modeleve të vendimeve dhe dokumentacionit të punës së KZAZ-së dhe KQV-ve të ZAZ nr. 42, për zgjedhjet për Kryetarin e Bashkisë Kavajë, të datës 7 maj 2017.
BAZA LIGJORE: 
Neni 23, pika 1 germa “a”, i ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

VËREN
KZAZ dhe KQV-të e ZAZ-së nr. 42, që do të ngrihen dhe funksionojnë për zhvillimin e zgjedhjeve të pjesshme për Kryetarin e Bashkisë Kavajë, Qarku Tiranë, të datës 07.05.2017, do të përmbushin detyrat e tyre sipas përcaktimeve të Kodit Zgjedhor, të ndryshuar, duke përdorur dokumentacionin përkatës të miratuar nga KQZ-ja. 
KQZ-ja, në ushtrim të kompetencave, përcaktuar në nenin 21, pika 2, të Kodit Zgjedhor të Republikës së Shqipërisë, të ndryshuar, miraton modelet e vendimeve dhe dokumentacionit të punës që do të përdorë KZAZ dhe KQV për administrimin e zgjedhjeve të pjesshme për Kryetarin e Bashkisë Kavajë në përputhje me rregullat e parashikuara në kuadrin ligjor zgjedhor. 
KQZ, me vendimin nr. 136, datë 20.10.2016, ka miratuar modele të vendimeve dhe dokumentacionit të punës për KZAZ dhe KQV-të që u ngritën dhe funksionuan për zgjedhjet e pjeshme për Kryetarin e Bashkisë Kolonjë, të datës 20.11.2016.
Në vlerësim të fakteve:
1. Komisioni Qendror i Zgjedhjeve ka kompetencën për të unifikuar praktikat zgjedhore;

2. KZAZ dhe KQV-të që do të ngrihen dhe funksionojnë në ZAZ nr. 42, do të administrojnë proces të pjeshëm zgjedhor për Kryetarin e Bashkisë, të njejtë si zgjedhjet e pjesshme për Kryetar të Bashkisë Kolonjë;

Modelet e vendimeve dhe dokumentacionit të punës të KZAZ dhe KQV, miratuar me vendimin e KQZ-së nr. 136, datë 20.10.2016, për zgjedhjet e pjeshme për Kryetarin e Bashkisë Kolonjë, janë te vlefshme edhe për zgjedhjet e pjesshme për Kryetar të Bashkisë Kavajë të datës 7 maj 2017. 
PËR KËTO ARSYE
Komisioni Qendror i Zgjedhjeve, bazuar në nenin 23, pika 1, gërma “a”,  nenin 21, pika 2, nenin 29, pika 2, nenin 33 gërma b, c , e,  nenin 34 gërmat d, e, f, g dhe gj, nenin 39, nenin 58, nenin 95, nenin 115 pika 6, nenin 116, nenin 116/1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar,                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         

V E N D O S I:
1. Në zgjedhjet e pjesshme për Kryetarin e Bashkisë Kavajë, KZAZ dhe KQV-të e ZAZ nr.42, të përdorin modelet e vendimeve dhe dokumentacionit të punës  të miratuar nga KQZ me vendimin Nr.136, datë 20.10.2016, “Për miratimin e modeleve të vendimeve dhe dokumentacionit të punës së KZAZ-së dhe KQV-ve të ZAZ-së nr. 73, për zgjedhjet për Kryetarin e Bashkisë Kolonjë të datës 20 nëntor 2016”:
2. Në modelet e përcaktuara në pikën 1 të këtij vendimi,  pjesa “Zgjedhje për Kryetarin e Bashkisë Kolonjë të datës 20 nëntor 2016”  ndryshohet “Zgjedhjet për Kryetarin e Bashkisë Kavajë, të datës 7.05.2017”, si dhe “Komisioni i Zonës së Administrimit Zgjedhor Nr. 73, Bashkia  Kolonjë” ndryshohet  “Komisioni i Zonës së Administrimit Zgjedhor Nr. 42, Bashkia Kavajë”.
3. Ky vendim hyn në fuqi menjëherë.      
4. Kundër këtij vendimi mund të bëhet ankim në Kolegjin Zgjedhor të Gjykatës së Apelit Tiranë brenda 5 ditëve nga shpallja e tij

